
1. ՀՀ տարածքային կառավարման և ենթակառուցվածքների նախարարություն

	08.08.2025թ.

	
	N ԴԽ/14.1/27377-2025

	[bookmark: _Hlk206695065]1. Նախագծով հաստատվող կարգի 3-րդ կետում «Հայաստանի Հանրապետության մշակույթի նախարարի» բառերն առաջարկում ենք փոխարինել «Հայաստանի Հանրապետության կրթության, գիտության, մշակույթի և սպորտի նախարարի» բառերով.
	Ընդունվել է



	2. Անհրաժեշտ է պարզաբանել արդյոք կարգի 11-13 կետերը վերաբերում են միայն «Համապետական» կարգավիճակ շնորհելու գործընթացին.
	Ընդունվել է
կարգի 11-13 կետերը վերաբերում են բոլոր հայտերին և շեշտադրվում է «Համապետական» կարգավիճակ շնորհելու կամ կարգավիճակի մերժման պայմանները, քանի որ միայն «Համապետական» կարգավիճակի համար է առկա ոլորտային սահմանափակում:

	3. 18-րդ կետում անհրաժեշտ է հստակեցնել, թե կանոնադրության մեջ ինչ փոփոխություն պետք է կատարել։
	Ընդունվել է


	
2. ՀՀ ֆինանսների նախարարություն
	18.08.2025թ.

	
	N 01/11-4/18571-2025

	1․ Նախագիծը մշակվել է հիմք ընդունելով «Մշակութային օրենսդրության հիմունքների մասին» օրենքի (այսուհետ՝ Օրենք) 21-րդ հոդվածի 5-րդ կետը և 26.1-ին հոդվածը՝ համաձայն որի գործող և նոր ստեղծվող մշակութային կազմակերպություններին «Համապետական», «Տարածքային» կամ «Տեղային» կարգավիճակ շնորհելու, փոփոխելու և դադարեցնելու կարգը, նախապայմանները և չափանիշները հաստատում, ինչպես նաև համապատասխան կարգավիճակը շնորհում է Հայաստանի Հանրապետության կառավարությունը՝ լիազորված պետական մարմնի առաջարկությամբ։
[bookmark: _Hlk204634764][bookmark: _Hlk204774854][bookmark: _Hlk204774805]Նախագծի 2-րդ կետով սահմանվում է, որ «Ազգային» կարգավիճակ ունեցող մշակութային ոչ առևտրային կազմակերպությունները պահպանում են իրենց կարգավիճակը՝ համաձայն 2025 թվականի հունվարի 22-ին ընդունված «Մշակութային օրենսդրության հիմունքների մասին» օրենքում փոփոխություններ և լրացումներ կատարելու մասին ՀՀ օրենքի 15-րդ հոդվածի (եզրափակիչ և անցումային դրույթներ) 3-րդ մասի։
«Ազգային» կարգավիճակը համապատասխանում է «Համապետական» կարգավիճակին։
Նախագծով հաստատվող կարգի (այսուհետ՝ Կարգ) 8-րդ կետով սահմանվում է գործող և նոր ստեղծվող կազմակերպություններին «Համապետական» կարգավիճակ շնորհելու պահանջները և պայմանները՝ գործող կազմակերպություններն առանձնանում են ինքնատիպությամբ, կատարողական բարձր վարպետությամբ, մնայուն
ձեռքբերումներով հարստացնում և զարգացնում են հայկական մշակութային
ժառանգությունը, նպաստում նրա պահպանմանն ու հանրահռչակմանը, խթանում են
ազգային և համամարդկային արժեքների տարածմանը, նպաստում հասարակության բարոյական ու գեղագիտական դաստիարակությանը, նոր ստեղծվող կազմակերպությունների դեպքում՝ վերջիններս բացի վերոհիշյալից պետք է նաև տվյալ ոլորտում առանձնանան իրենց բացառիկ բնույթով:
Վերոհիշյալի կապակցությամբ առաջարկում ենք գործող և նոր ստեղծվող կազմակերպություններին «Համապետական» կարգավիճակ շնորհելու համար Կարգի 8-րդ կետում սահմանել հստակ չափորոշիչներ՝ հաշվի առնելով ոլորտում կազմակերպության բացառիկությունը և հիմնական ոչ ֆինանսական արդյունքային ցուցանիշները: 
 
	Ընդունվել է



	2․ Կարգի 3-րդ կետի համաձայն՝ մշակութային ոչ առևտրային կազմակերպություններին կարգավիճակ շնորհելու նպատակով Հայաստանի Հանրապետության մշակույթի նախարարի (այսուհետ` Նախարար) հրամանով ստեղծվում է 7 անդամից կազմված հանձնաժողով (այսուհետ` Հանձնաժողով): Հանձնաժողովի անհատական կազմը և աշխատակարգը հաստատվում է նախարարի հրամանով: Հանձնաժողովի կազմում կարող են ընդգրկվել շահագրգիռ պետական և տեղական ինքնակառավարման մարմինների և այլ կազմակերպությունների ներկայացուցիչներ, մտավորականներ, մշակույթի բնագավառի գործիչներ, փորձագետներ: Հանձնաժողովի նիստին մասնակցելու համար անհրաժեշտության դեպքում կարող են հրավիրվել նաև համապատասխան ոլորտների մասնագետներ:
Կարգի վերոնշյալ կետում առաջարկում ենք նախատեսել նաև թե Հանձնաժողովի կազմում ինչ համամասնությամբ են ընտրվելու շահագրգիռ պետական և տեղական ինքնակառավարման մարմինների և այլ կազմակերպությունների ներկայացուցիչներ, ինչպես նաև որոշում կայացնելու ինչ իրավունքով են վերջիններս մասնակցելու Հանձնաժողովի նիստերին:
	Ընդունվել է

	3․ Առաջարկում ենք Կարգի 13-րդ կետի 1-ին ենթակետում «համապետական» բառից հետո ավելացնել «կամ ազգային» բառերը՝ հիմք ընդունելով Նախագծի 2-րդ կետը:

	Ընդունվել է

	4․ Նախագծին կից ներկայացված հիմնավորմամբ նշվում է, որ ըստ կարգավիճակի տարբերակման այս մոտեցումը կապահովի՝ անվանումների և գործառույթների համարժեքություն, պետական քաղաքականության համակարգային իրականացում, ֆինանսական և այլ ռեսուրսների նպատակային բաշխում, սակայն, ներկայացված չէ Նախագծի ընդունման ֆինանսական գնահատականը, ազդեցությունը ՀՀ պետական բյուջեի ծախսերի վրա։
	Ընդունվել է

	
3. ՀՀ արդարադատության նախարարություն
	18.09.2025թ.

	
	N /27.1/41133-2025

	1. Նախագծի 1-ին կետով հաստատվող հավելվածի (այսուհետ՝ Հավելված) 2-րդ կետի համաձայն՝ Մշակութային ոչ առևտրային կազմակերպություններին «Տարածքային» կամ «Տեղային» կարգավիճակ շնորհում է, այն փոփոխում կամ դադարեցնում է Լիազորված պետական մարմինը:
Այս կապակցությամբ հարկ ենք համարում անդրադառնալ Օրենքի 26.1-րդ հոդվածի 4-րդ մասի պահանջին, համաձայն որի՝ Գործող և նոր ստեղծվող մշակութային կազմակերպություններին «Համապետական», «Տարածքային» կամ «Տեղային» կարգավիճակ շնորհելու, փոփոխելու և դադարեցնելու կարգը, նախապայմանները և չափանիշները հաստատում, ինչպես նաև համապատասխան կարգավիճակը շնորհում է Հայաստանի Հանրապետության կառավարությունը՝ լիազորված պետական մարմնի առաջարկությամբ։
Օրենքի 22-րդ հեդվածի 1-ին մասի 11-րդ կետի համաձայն՝ լիազոր պետական մարմինը Հայաստանի Հանրապետության կառավարություն է ներկայացնում մշակութային ոչ առևտրային կազմակերպություններին` թատերական, երաժշտական, պարարվեստի, թանգարանային, գրադարանային և արխիվային, «Համապետական», «Տարածքային» կամ «Տեղային» կարգավիճակ շնորհելու վերաբերյալ առաջարկություն։
Վերոնշյալ կարգավորումների հաշվառմամբ գտնում ենք, որ Լիազոր պետական մարմնին Օրենքով վերապահված չէ Մշակութային ոչ առևտրային կազմակերպություններին «Տարածքային» կամ «Տեղային» կարգավիճակ շնորհելու վերաբերյալ լիազորություն, (համապատասխան կարգավիճակ շնորհվում է կառավարության կողմից) ուստի հավելվածի 2-րդ կետի կարգավորումները անհրաժեշտ է վերանայել:
Այս համատեքստում գտնում ենք, որ Նախագծի հավելվածով նախատեսվող կարգավորումներն ամբողջությամբ անհրաժեշտ է վերանայել:
	Ընդունվել է

	2. Այնուամենայնիվ, անդրադառնալով Նախագծի կարգավորումներին, հայտնում ենք հետևյալը. 
Նախագծի նախաբանում «26.1-ին հոդվածին» բառերն անհրաժեշտ է փոխարինել «26.1-ին հոդվածի 4-րդ մասին» բառերով՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջները:
	Ընդունվել է

	3. Նախագծի 1-ին կետն անհրաժեշտ է խմբագրել՝ համապատասխանեցնելով նախագծի վերնագրի պահանջներին, որում խոսքը գնում է վերոնշված մշակութային կազմակերպություններին կարգավիճակ շնորհելու, փոփոխելու և դադարեցնելու կարգը, նախապայմանները և չափանիշները հաստատելու մասին: 
Նույն դիտողությունը վերաբերում է նաև Հավելվածի վերնագրին և 1-ին կետին: Հիշյալ դիտողությունը բխում է «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջներից:
[bookmark: _Hlk204773358]Միաժամանակ, նախագծի վերնագրում «գործող» բառից հետո անհրաժեշտ է լրացնել «և նոր ստեղծվող» բառերը՝ նկատի ունենալով «Մշակութային օրենսդրության հիմունքների մասին» օրենքի (այսուհետ՝ Օրենք ) 26.1-ին հոդվածի 4-րդ մասի պահանջները, ինչպես նաև նախագծի հավելվածի 1-ին կետում «սահմանվում են» բառերն անհրաժեշտ է փոխարինել «կարգավորվում են» բառերով:
	Ընդունվել է

	4. Հավելվածի 3-րդ կետում անհրաժեշտ է հստակեցնել, թե համապատասխան ոլորտների մասնագետները ինչ կարգավիճակով են հրավիրվում մասնակցելու հանձնաժողովի նիստերին, մասնավորապես, վերջինները կարող են քվեարկել, թե խորհրդատվական գործունեություն են իրականացնում:
	Ընդունվել է

	5. Հավելվածի 5-րդ և 6-րդ կետերում «մարզային» և «համայնքային» բառերն անհրաժեշտ է փոխարինել՝ համապատասխանաբար, «մարզի» և «համայնքի» բառերով՝  նկատի ունենալով «Մշակութային օրենսդրության հիմունքների մասին» օրենքի 26.1-ին հոդվածի 4-րդ մասի պահանջները:
	Ընդունվել է

	6. Հավելվածի 7-րդ կետի համաձայն. ««Համապետական» կարգավիճակ կարող է շնորհվել մշակութային գործունեության տվյալ ոլորտը և տեսակը ներկայացնող միայն մեկ կազմակերպության:»:
Այդ առումով, անհրաժեշտ է պարզաբանել և հիմնավորել, թե ինչով է պայմանավորված նշված սահմանափակումը՝ նկատի ունենալով այն, որ Օրենքով նման սահմանափում նախատեսված չէ:
	Ընդունվել է

Հավելվածի 7-րդ կետը խմբագրվել և հստակեցվել է:
«Համապետական» կարգավիճակի սահմանափակումը պայմանավորված է այն հանգամանքով, որ որևէ ոլորտում միևնույն ուղղությամբ գործող կազմակերպություններից միայն մեկը կարող է հավակնել «Համապետական» կարգավիճակի: Օրինակ եթե թատերարվեստի ոլորտում գործում է մի քանի դրամատիկական թատրոն, նախագծով սահմանված պայմանների համաձայն միայն մեկին կարող է շնորհվել տվյալ կարգավիճակը:

	7. Հավելվածի 8-րդ կետի համաձայն՝ սահմանվում է «Համապետական» կարգավիճակ շնորհելու պահանջները և պայմանները:
Այդ առումով հարկ է նշել, որ նախագծի և հավելվածի վերնագրի, ինչպես նաև հավելվածի 1-ին կետի համաձայն՝ պետք է սահմանվի գործող և նոր ստեղծվող մշակութային կազմակերպություններին «Համապետական», «Տարածքային» կամ «Տեղային» կարգավիճակ շնորհելու նախապայմանները և չափանիշները: 
Հետևապես, գտնում ենք, որ վերոնշյալ կետում և հավելվածի ամբողջ տեքստում «պահանջները և պայմանները» բառերն անհրաժեշտ է վերանայել՝ համապատասխանեցնելով նախագծի վերնագրի պահանջներին:
Միևնույն ժամանակ հարկ է նկատի ունենալ, որ Նախագծով սահմանված չեն «Տարածքային» կամ «Տեղային» կարգավիճակ շնորհելու նախապայմանները և չափանիշները, ուստի այս առումով ևս անհրաժեշտ է նախատեսել համապատասխան կարգավորումներ:
	Ընդունվել է

	8. Հավելվածի 12-րդ կետն անհրաժեշտ է միացնել 13-րդ կետի 1-ին ենթակետի հետ՝ նկատի ունենալով, որ երկու դրույթներն էլ վերաբերում են հայտը մերժելու նույն նախապայմանին:
	Ընդունվել է

	9. Հավելվածի 14-րդ կետի համաձայն՝ նախարարը հրավիրում է հանձնաժողովի նիստ, որը հայտի քննարկման արդյունքում տալիս է մշակութային ոչ առևտրային կազմակերպությանը կարգավիճակ շնորհելու կամ մերժելու վերաբերյալ եզրակացություն (միաձայն):
Այդ առումով անհրաժեշտ է պարզաբանել, թե ինչով է պայմանավորված «եզրակացության միաձայն» պահանջ նախատեսելը և ինչու չի կարող կարգավիճակը տրվել ձայների պարզ մեծամասնությամբ ընդունված որոշմամբ:
	Ընդունվել է

	10. Հավելվածի 16-րդ կետից անհրաժեշտ է հանել «հայտարկված» բառը՝ նկատի ունենալով, որ իմաստային առումով անհարկի է օգտագործված:
	Ընդունվել է

	11. Հավելվածի 17-րդ կետում «Լիազորված պետական մարմինը Հայաստանի Հանրապետության կառավարության հաստատմանն է ներկայացնում առաջարկություն՝ ոչ առևտրային կազմակերպությանը «համապետական» կարգավիճակ շնորհելու մասին Հայաստանի Հանրապետության կառավարության որոշման նախագիծը, ներառյալ օրենսդրությամբ նախատեսված համապատասխան փաստաթղթերը» բառերն անհրաժեշտ է փոխարինել «Լիազորված պետական մարմինը Հայաստանի Հանրապետության կառավարություն է ներկայացնում առաջարկություն՝ ոչ առևտրային կազմակերպությանը «համապետական» կարգավիճակ շնորհելու մասին» բառերով:
	Ընդունվել է

	12. Հավելվածի 18-րդ կետում «որոշումն» բառն անհրաժեշտ է փոխարինել «իրավական ակտն» բառերով՝ նկատի ունենալով, որ լիազոր մարմինը որոշում չի ընդունում, այլ հրաման:
Միաժամանակ, նույն կետում «որոշումը չեղյալ ճանաչելու վերաբերյալ Հայաստանի Հանրապետության կառավարության որոշման նախագիծը» բառերն անհրաժեշտ է փոխարինել «որոշումը չեղյալ ճանաչելու վերաբերյալ առաջարկ» բառերով:
	Ընդունվել է

	13. Հարկ է նաև նշել, որ Նախագծում բացակայում են մշակութային կազմակերպությունների կարգավիճակը փոփոխելու վերաբերյալ դրույթներ, ինչպես նաև սահմանված չեն նախապայմաններն ու չափորոշիչները, ուստի գտնում ենք, որ վերոգրյալի համատեքստում Նախագիծն անհրաժեշտ է խմբագրել:
	Ընդունվել է

	
ՀՀ Վարչապետի աշխատակազմի սոցիալական հարցերի վարչություն

	17.10.2025թ.

	
	N 02/11.3/33800-2025

	[bookmark: _Hlk204773283]1. Նախագծի նախաբանում որպես նախագծի ընդունման համար լիազորող նորմ նշված են «Մշակութային օրենսդրության հիմունքների մասին» օրենքի 21-րդ հոդվածի 5-րդ կետը և 26.1-ին հոդվածի 4-րդ մասը։ Այդ կապակցությամբ, հաշվի առնելով, որ ՀՀ Սահմանադրության 6-րդ հոդվածի համաձայն լիազորող նորմերը պետք է համապատասխանեն իրավական որոշակիության սկզբունքին, կարծում ենք, որ նախագծի նախաբանում անհրաժեշտ է նախատեսել միայն «Մշակութային օրենսդրության հիմունքների մասին» օրենքի ուղղակի լիազորող նորմ պարունակող 26.1-ին հոդվածի 4-րդ մասը։

	Ընդունվել է

	2. Նախագծի 2-րդ կետի համաձայն «Ազգային» կարգավիճակ ունեցող մշակութային ոչ առևտրային կազմակերպությունները պահպանում են իրենց կարգավիճակը համաձայն 2025 թվականի հունվարի 22-ին ընդունված «Մշակութային օրենսդրության հիմունքների մասին» օրենքում փոփոխություններ և լրացումներ կատարելու մասին ՀՀ օրենքի 15-րդ հոդվածի (եզրափակիչ և անցումային դրույթներ) 3-րդ մասի։ Այդ կապակցությամբ անհրաժեշտ է հստակեցնել, որ խոսքը վերաբերում է մինչև սույն որոշումն ուժի մեջ մտնելը «Ազգային» կարգավիճակ ունեցող մշակութային ոչ առևտրային կազմակերպություններին։ Բացի այդ, անհրաժեշտ է «Մշակութային օրենսդրության հիմունքների մասին» օրենքում փոփոխություններ և լրացումներ կատարելու մասին» օրենքին կատարված հղումը համապատասխանեցնել «Նորմատիվ իրավական ակտերի մասին» օրենքի 18-րդ հոդվածի 3-րդ մասին, համաձայն որի օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: Օրենքի կրճատ անվանումը հիշատակելիս դրանում նշվում է օրենքի վերնագիրը: Միաժամանակ «Նորմատիվ իրավական ակտերի մասին» օրենքի 17-րդ հոդվածի 6-րդ մասի համաձայն օրենսդրական ակտերի մասերին հղում կատարելիս նշվում են օրենսդրական ակտի կրճատ անվանումը, ակտի հոդվածի հերթական համարը, իսկ անհրաժեշտության դեպքում` նաև հոդվածի մասի համարը, հոդվածի մասի կետի կամ ենթակետի համարը:

	Ընդունվել է

	3.Նախագծի հավելվածի 3-րդ կետի համաձայն մշակութային ոչ առևտրային կազմակերպություններին կարգավիճակ շնորհելու նպատակով Հայաստանի Հանրապետության կրթության, գիտության, մշակույթի և սպորտի նախարարի հրամանով ստեղծվում է 7 անդամից կազմված հանձնաժողով: Հանձնաժողովի գործունեությունն իրականացվում է հանձնաժողովի նիստերի միջոցով: Նիստերը հրավիրվում են նախարարի կողմից` ըստ անհրաժեշտության: Հանձնաժողովի անհատական կազմը և աշխատակարգը հաստատվում է նախարարի հրամանով: Հանձնաժողովի կազմում կարող են ընդգրկվել շահագրգիռ պետական և տեղական ինքնակառավարման մարմինների (4 անդամ) և այլ կազմակերպությունների ներկայացուցիչներ, մտավորականներ, մշակույթի բնագավառի գործիչներ, փորձագետներ (3 անդամ): Հանձնաժողովի նիստին մասնակցելու համար անհրաժեշտության դեպքում կարող են հրավիրվել նաև համապատասխան ոլորտների մասնագետներ՝ խորհրդատվության նպատակով: Կետով նախատեսված կարգավորումները խնդրահարույց են իրավական որոշակիության տեսանկյունից, քանի որ անհասկանալի է, թե ե՞րբ է առաջանալու տվյալ կետով նախատեսված «անհրաժեշտությունը», ինչու՞ է հանձնաժողովի կազմում ընդգրկվելը հայեցողական պահանջ («կարող են ընդգրկվել»), կոնկրետ որ մարմինների և կազմակերպությունների ներկայացուցիչների մասին է խոսքը և ի՞նչ սկզբունքով են ընտրվելու կամ առաջադրվելու այդ մարմինների և կազմակերպությունների ներկայացուցիչները հանձնաժողովում ընդգրկվելու համար, արդյո՞ք խորհրդատվության նպատակով հրավիրված մասնագետները ունեն քվեարկությանը մասնակցելու իրավունք, ինչպես նաև ու՞մ նախագահությամբ է գործելու հանձնաժողովը։
Բացի այդ, առաջարկում ենք ևս մեկ անգամ քննարկել նախագծում նախարարի հրամանով ստեղծվող հանձնաժողովի վերաբերյալ կարգավորումներ նախատեսելու հարցը։

	Ընդունվել է

	4. Նախագծի հավելվածի 4-6-րդ կետերով նախատեսված կարգավորումները  կրկնում են «Մշակութային օրենսդրության հիմունքների մասին» օրենքի 26.1-ին հոդվածով նախատեսված կարգավորումները, հետևաբար առաջարկում ենք ևս մեկ անգամ քննարկել դրանք նախատեսելու նպատակահարմարության հարցը։

	Ընդունվել է

	5. Նախագծի հավելվածի 8-րդ կետի համաձայն «Համապետական», «տարածքային» կամ «տեղային» կարգավիճակ կարող է շնորհվել միայն հետևյալ նախապայմանները և չափանիշները բավարարող կազմակերպություններին`....»։ Կետով նախատեսված կարգավորումները վերանայման և հստակեցման կարիք ունեն, քանի որ անհասկանալի է, թե շարադրվածներից որո՞նք են նախապայմանները, որո՞նք՝ չափանիշները։ Ձևակերպումներն ընդհանրական են և խնդրահարույց են իրավական որոշակիության տեսանկյունից, օրինակ՝ անհասկանալի է, թե ի՞նչ է ի նկատի առնվում «մնայուն ձեռքբերումներ» ձևակերպման տակ (8-րդ կետի 1-ին ենթակետ), կամ ինչու՞ է շեշտադրվում «երիտասարդական ներուժի բացահայտմանը նպաստելը», կամ ինչու՞ պետք է «այդ կազմակերպությունների» կանոնադրական նպատակներն ու խնդիրները համահունչ լինեն մշակույթի ոլորտում գործունեություն իրականացնելուն, եթե որոշմամբ նախատեսված կարգավորումները վերաբերում են ՀՀ–ում գործող և նոր ստեղծվող մշակութային կազմակերպություններին կարգավիճակ շնորհելուն, արդյո՞ք 8-րդ կետի 1-ին ենթակետով սահմանված բոլոր նախապայմանները և չափանիշները պետք է նախատեսված լինեն նոր ստեղծվող մշակութային ոչ առևտրային կազմակերպությունների կանոնադրական գործառույթներում, թե, օրինակ, դրանցից մի քանիսը (8-րդ կետի 1.1-ին ենթակետ):
Նախագծի հավելվածի 8-րդ կետի 2-3-րդ ենթակետերի համաձայն «Տարածքային» կարգավիճակ կարող է շնորհվել այն մշակութային կազմակերպություններին, որոնք իրենց գործունեությամբ նպաստում են մարզի մշակութային կյանքի ակտիվացմանը, մարզային մշակութային նախաձեռնությունների խթանմանն ու իրականացմանը, երիտասարդական ներուժի բացահայտմանը, իրականացնում են մարզի մշակութային կարիքների հաշվառում և քարտեզագրում, ունեն ոլորտում գործունեության առնվազն 3 տարվա փորձառություն և այդ կազմակերպությունների կանոնադրական նպատակներն ու խնդիրները համահունչ են մշակույթի ոլորտում գործունեություն իրականացնելուն:
«Տեղային» կարգավիճակ կարող է շնորհվել այն մշակութային կազմակերպություններին, որոնք իրենց գործունեությամբ նպաստում են համայնքի մշակութային կյանքի ակտիվացմանը, համայնքային մշակութային նախաձեռնությունների խթանմանն ու իրականացմանը, երիտասարդական ներուժի բացահայտմանը, իրականացնում են համայնքի մշակութային կարիքների հաշվառում և քարտեզագրում, ունեն ոլորտում գործունեության առնվազն 3 տարվա փորձառություն և այդ կազմակերպությունների կանոնադրական նպատակներն ու խնդիրները համահունչ են մշակույթի ոլորտում գործունեություն իրականացնելուն: Մինչդեռ անհասկանալի է, թե ինչ պահանջների պետք է համապատասխանեն նոր ստեղծվող մշակութային կազմակերպությունները «Տարածքային» և «Տեղային» կարգավիճակ ստանալու համար։
Կետում առկա են խմբագրական բնույթի թերություններ՝ կետի 1-ին պարբերությունում և 1-2-րդ ենթակետերում «կարող է շնորհվել» բառերը կրկնվում են, կետի համարակալումը չի համապատասխանում «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին («1.1)....»), համաձայն որոնց ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:

	Ընդունվել է

	6.Նախագծի հավելվածի 9-րդ կետի համաձայն օրենքի և սույն կարգի նախապայմանները և չափանիշները բավարարող մշակութային ոչ առևտրային կազմակերպությունը կարգավիճակ ստանալու նպատակով կարող է հայտ ներկայացնել Լիազորված պետական մարմին: Հայտատուն հայտը ներկայացնում է նախարարի անունով` նշելով մշակութային ոչ առևտրային կազմակերպության անվանումը, կազմակերպական-իրավական ձևը, գտնվելու վայրը, հեռախոսահամարը և մշակութային ոչ առևտրային կազմակերպության գործունեության ոլորտը (ոլորտները): Հայտը կարող է ներկայացվել նաև էլեկտրոնային եղանակով: Այդ կապակցությամբ անհրաժեշտ է ի նկատի ունենալ, որ նախագծի 11-րդ կետի համաձայն հայտատուի ներկայացրած հայտի ուսումնասիրության արդյունքում կառուցվածքային ստորաբաժանումն է պարզում մշակութային ոչ առևտրային կազմակերպության համապատասխանությունը կամ անհամապատասխանությունը օրենքի և սույն կարգի նախապայմաններին և չափանիշներին, հետևաբար նախագծի հավելվածի 9-րդ և 11-րդ կետերի միջև առկա է ներքին հակասություն։ Առաջարկում ենք նաև ևս մեկ անգամ քննարկել և վերանայել, թե արդյո՞ ք բացակայում է հայտին կից համապատասխան փաստաթղթեր ներկայացնելու անհրաժեշտությունը։ Կարգավորված չէ նաև հայտն էլեկտրոնային եղանակով ներկայացնելու ընթացակարգը (էլեկտոնային փոստի հասցե, առանձին կայքէջ և այլն)։

	Ընդունվել է

	7.Նախագծի հավելվածի 11-րդ կետի համաձայն հայտի ուսումնասիրության արդյունքներն ամփոփվում են, և տրվում է գրավոր տեղեկանք, մինչդեռ անհասկանալի է, թե ու՞մ է տրվում այդ տեղեկանքը։

	Ընդունվել է

	[bookmark: _Hlk212487382]8. Նախագծի հավելվածի 13-րդ կետի համաձայն նախարարը հրավիրում է հանձնաժողովի նիստ, որը հայտի (երի) քննարկման արդյունքում՝ ձայների պարզ մեծամասնությամբ կայացնում է մշակութային ոչ առևտրային կազմակերպությանը կարգավիճակ շնորհելու կամ մերժելու որոշում, մինչդեռ «Մշակութային օրենսդրության հիմունքների մասին» օրենքի 26.1-ին հոդվածի 4-րդ մասի համաձայն գործող և նոր ստեղծվող մշակութային կազմակերպություններին «Համապետական», «Տարածքային» կամ «Տեղային» կարգավիճակ շնորհելու, փոփոխելու և դադարեցնելու կարգը, նախապայմանները և չափանիշները հաստատում, ինչպես նաև համապատասխան կարգավիճակը շնորհում է Հայաստանի Հանրապետության կառավարությունը՝ լիազորված պետական մարմնի առաջարկությամբ։ Դիտողությունը վերաբերում է նաև նախագծի հավելվածի 15-րդ կետին։

	Ընդունվել է

	9. Նախագծի հավելվածի 14-րդ կետի համաձայն ներկայացված հայտը հանձնաժողովի կողմից մերժվում է, եթե մշակութային ոչ առևտրային կազմակերպությունը չի համապատասխանում սույն կարգի նախապայմաններին և չափանիշներին, մինչդեռ նախագծի հավելվածի 12-րդ կետի 1-ին ենթակետի համաձայն եթե կառուցվածքային ստորաբաժանումը սույն կարգի 10-րդ կետով սահմանված ժամկետում ներկայացված հայտի ուսումնասիրության արդյունքներն ամփոփելուց հետո, պարզում է, որ տվյալ ոլորտը և/կամ ուղղությունը ներկայացնող որևէ մշակութային ոչ առևտրային կազմակերպության արդեն իսկ շնորհվել է «համապետական» կամ «ազգային» կարգավիճակ, ապա 3 աշխատանքային օրվա ընթացքում նախապատրաստում է հայտը մերժելու վերաբերյալ գրություն` կցելով հայտի ուսումնասիրության արդյունքի մասին գրավոր տեղեկանքը, և ներկայացնում է նախարարին` ստորագրման, իսկ եթե տվյալ հայտը բավարարում է սույն կարգի նախապայմաններին և չափանիշներին, ապա 3 աշխատանքային օրվա ընթացքում հայտն ու դրա ուսումնասիրության արդյունքի մասին գրավոր տեղեկանքը ներկայացնում է նախարարին: Առաջարկում ենք կարգավորումները ևս մեկ անգամ վերանայել (անհասկանալի՝ արդյո՞ք հանձնաժողովը նորից է ստուգում նախապայմաններին և չափանիշներին համապատասխանությունը), քանի որ նախագծի 14-րդ և 12-րդ կետերի միջև առկա է ներքին հակասություն, ինչպես նաև առկա կարգավորումների պարագայում հանձնաժողովի առկայությունն ու գործունեությունը կրում է ձևական բնույթ։ Առաջարկում ենք ևս մեկ անգամ քննարկել վերը նշված կարգավորումները նախագծում նախատեսելու նպատակահարմարության հարցը։

	Ընդունվել է

	10. Նախագծի հավելվածի 16-րդ կետի համաձայն հանձնաժողովի կողմից հայտը բավարարվելու դեպքում, «համապետական», «տարածքային» կամ «տեղային» կարգավիճակ շնորհելու համար, Լիազորված պետական մարմինը Հայաստանի Հանրապետության կառավարություն է ներկայացնում առաջարկություն՝ ոչ առևտրային կազմակերպությանը «համապետական», «տարածքային» կամ «տեղային» կարգավիճակ շնորհելու մասին, մինչդեռ կարգավորված չէ, թե հանձնաժողովի կողմից հայտը բավարարվելու դեպքում՝ ինչ ժամկետում է Լիազորված պետական մարմինը Հայաստանի Հանրապետության կառավարություն է ներկայացնում առաջարկությունը։

	Ընդունվել է

	11. Նախագծի հավելվածի 18-րդ կետի համաձայն Հայաստանի Հանրապետության կառավարության որոշումն ուժի մեջ մտնելուց հետո վեց ամսվա ընթացքում մշակութային ոչ առևտրային կազմակերպության կանոնադրության մեջ համապատասխան փոփոխության (սույն կարգի 4-8-րդ կետերով սահմանված նախապայմանների և չափանիշների նախատեսված  լինելը կանոնադրական գործառույթներում)  չկատարման դեպքում` Լիազորված պետական մարմինը Հայաստանի Հանրապետության կառավարություն է ներկայացնում կազմակերպությանը «համապետական», «տարածքային» կամ «տեղային» կարգավիճակ շնորհելու մասին որոշումը չեղյալ ճանաչելու վերաբերյալ առաջարկ, մինչդեռ նախագծի հավելվածի 14-րդ կետի համաձայն ներկայացված հայտը հանձնաժողովի կողմից մերժվում է, եթե մշակութային ոչ առևտրային կազմակերպությունը չի համապատասխանում սույն կարգի 
նախապայմաններին և չափանիշներին: Բացի այդ, կարգավորումը հակասում է «Նորմատիվ իրավական ակտերի մասին» օրենքի 38.1-ին հոդվածի 1-ին մասին, համաձայն որի նորմատիվ իրավական ակտը չեղյալ է ճանաչվում իրավաստեղծ մարմնի, դրա իրավահաջորդի կամ համապատասխան լիազորություններով օժտված մարմնի համապատասխան նորմատիվ իրավական ակտով, եթե այլևս նպատակահարմար չէ ընդունված, սակայն դեռևս ուժի մեջ չմտած ակտի կիրառումը: 
Միաժամանակ, նախագծի հավելվածի 18-րդ կետից անհասկանալի է դադարեցման դեպքերը և ընթացակարգերը, ու՞մ կողմից է իրականացվելու վերահսկողություն (հսկողություն) կանոնադրության մեջ համապատասխան փոփոխություն կատարելու նկատմամբ, ի՞նչ ձևով և այլն։

	Ընդունվել է

	
ՀՀ Վարչապետի աշխատակազմի իրավաբանական վարչություն

	17.10.2025թ.

	
	N 02/11.3/33800-2025

	1.Նախագծի հավելվածի 8-րդ կետի համաձայն՝ մշակութային ոչ առևտրային կազմակերպություններին կարգավիճակ շնորհելու նախապայմանները և չափանիշներն են՝ ինքնատիպությունը, կատարողական բարձր վարպետությունը, մնայուն ձեռքբերումներով հարստացումը և հայկական մշակութային ժառանգության զարգացումն («համապետական») (…): Սակայն, նշված կետում նախատեսված նախապայմանները և չափանիշները չափելիության և որոշակիության խնդիր ունեն:
	Ընդունվել է

	2.Նախագծի հավելվածի 12-րդ կետի 1-ին ենթակետով՝ կառուցվածքային ստորաբաժանումը հայտը մերժելու վերաբերյալ գրություն է նախապատրաստում, եթե (…)  որևէ մշակութային ոչ առևտրային կազմակերպության արդեն իսկ շնորհվել է «համապետական» կամ «ազգային» կարգավիճակ: Սույն կարգավորումը խնդրահարույց է, քանի որ «Մշակութային օրենսդրության հիմունքների մասին» օրենքը մշակութային առանձին կազմակերպություններին կարգավիճակի շնորհումը պայմանավորում է բացառիկությամբ, այլ ոչ քանակով (26.1-ին հոդված): Վերը նշվածի լույսի ներքո անհրաժեշտ է վերանայել նաև հավելվածի 7-րդ կետը:

	Ընդունվել է

	3. Նախագծի հավելածի 13-րդ կետի համաձայն՝ հանձնաժողովը նիստի քննարկման արդյունքում՝ ձայների պարզ մեծամասնությամբ կայացնում է մշակութային ոչ առևտրային կազմակերպությանը կարգավիճակ շնորհելու կամ մերժելու որոշում: Հաշվի առնելով այն, որ հանձնաժողոովը ստեղծվում է որպես խորհրդակցական մարմին՝ հայտի մերժման կամ ընդունման մասին որոշում ընդունելը դուրս է հանձնաժողովի կողմից իրականացվող լիազորությունների շրջանակներից:

	Ընդունվել է

	4.Նախագծի հավելածի 18-րդ կետի համաձայն՝ Կառավարության որոշումն ուժի մեջ մտնելուց հետո վեց ամսվա ընթացքում մշակութային ոչ առևտրային կազմակերպությունը պետք է կանոնադրության մեջ կատարի համապատասխան փոփոխություններ (…): Սակայն, նշված կարգավորումից անհասկանալի է տվյալ փոփոխությունների բովանդակությունը և դրանց իրականացման անհրաժեշտությունը:
	Ընդունվել է

	N 02/11.3/37773-2025

	1. վարչապետի աշխատակազմի ղեկավարի տեղակալ Զարուհի Մաթևոսյանի դիտարկման հիման վրա հստակեցնել, թե մշակութային ոչ առևտրային կազմակերպություններին կարգավիճակ շնորհելու նպատակով ստեղծվող հանձնաժողովում ընդգրկվելու համար ինչ սկզբունքով են ընտրվելու կամ առաջադրվելու համապատասխան մարմինների և կազմակերպությունների ներկայացուցիչները:
	Ընդունվել է



